
    
      [image: Copertina del romanzo "L'autista" di Claudio Maria Bottiglieri. Illustrazione a matita colorata: un giovane uomo dai capelli castani ondulati, in camicia di jeans azzurra e pantaloni denim, è appoggiato al cofano di un'auto sportiva scura e tiene un libro in mano. Sullo sfondo una villa mediterranea con tetto in coppi e persiane verdi, davanti alla quale, sulla soglia, si trovano tre persone: una donna, una ragazza e un uomo più anziano. In alto, su fascia rossa e sfondo giallo chiaro, il nome dell'autore e il titolo in grandi lettere bianche.]

Mario
Rapisarda               'Ngigneri



  
Giustina                        Sa
mugghieri



  
Caterina                        Sa
figghia



  
Pippo
Rizzuti                 Autista



  
Geometra



  
Signor
Artusi



  
Aggenore



  
Giacomo



  
Genueffa

CANTASTORIE



 








Bona sira, signure e signori


Sugnu lu cantastorie


Ca lu cantu vi vegnu a raccuntari.


  
Nun
parru ri cavalieri antichi,



  
d’Orlando,
di Rinaldo e tutti pari.



Parru ri tempi d’oggi,


ri tempi prisenti e attuali,


ri tempi comu a chisti – tali e quali.


E vi precu di nun v’imprissiunari


si parru ri sta Sicilia ‘ncueta.


  
Nun
parru no ri mafia e d’onuri,



  
vi
cantu ‘n cuntu ca si po’ cantari



  
a
tutti. Tutti quanti, tutti pari,



  
ranni,
nichi, picciriddi e a vui macari.



  

    
Parru
d’amuri ciurutu com’a ‘n ciuri,
  



  
parru
ri sentimenti, cori a cori.



Vi cuntu ‘n cuntu ca vi farà piaceri,



  
almenu speru. Vaiu a
  cuminciari.



 








 








  

    
C’era
na vota,
  



  

    
vui
pinsati,
  


‘

  
n
  tempu anticu.



  
No!



  
C’era,
si c’era,



  
ma
‘n pocu tempu addietro,


‘
n
Catania c’era nu ‘ngigneri.

(A
scena rappresenta u sturiu ro ‘ngigneri Rapisarda. 


U geometra
sta disignannu)

Geometra
indi Pippu



 








PIPPU     È permesso?


GEOMETRA  Avanti!


PIPPU     Buon giorno. È chistu u sturiu ro
‘ngigneri Rapisarda?


GEOMETRA  Si, ma iddu ancora nunn’ha
vinutu.


PIPPU     U pozzu aspittari cca?


GEOMETRA  Si è na cosa ca pozzu fari ju
è inutili perdiri tempu.


PIPPU     No, haiu a parrai cu iddu.


GEOMETRA  S’assittassi, ha ssiri ‘nto
veniri.


PIPPU     Aspettu (S’assetta).

Artusi
e detti



 








ARTUSI    Buon giorno geometra, c’è u
‘ngigneri?


GEOMETRA  U stamu aspittannu, a siri ‘nto
veniri. Hatu vardatu u progettu? Vi piaci?


ARTUSI    U fattu è chissà, u pruggettu
mi piaci, ma ci vulissi qualche variazioni.


GEOMETRA  Variazioni! Ancora variazioni!
N’hamu fatti tatni ca macari u ‘ngigneri è siddiatu.


ARTUSI    Chista è bedda, oh! Ju paiu e
iddu è siddiatu.


GEOMETRA  Ma siti propriu ‘ncuntentabili!
Si tutti i clienti fussuru comu a vui, casi nun ni fabbricassumu
chiù.


ARTUSI    A mia è na villa e a veniri comu
piaci a mia. (Allegga u disignu) Sta virennu? Stu ripustigghiu è
fori postu e sta baccunata è nica.


  
PIPPU           (Si
fa attentu)



GEOMETRA  Parrari è facili, ma poi i
mura hannu a teniri additta. E’ facili riri allaggamu o stringemu,
autru parrari ca ucca, autru isari fabbricati.


ARTUSI    ‘Nsumma ju accussì nunn’a
vogghiu. O m’aggiusta o nun si nni fa nenti. Iddu fabbrica e ju ci
ha stari. Iddu si pigghia i sordi e ju paiu. O m’aggiusta o luvamu
manu e ‘n parramu chiù.


  
GEOMETRA        Stu
prugettu hamu aggiustatu 80 voti.



ARTUSI    e una 81, e macari fussunu 90 a
villa ha piaceri a mia.


PIPPU             Scusati si m’intromettu, ma ju
pensu ca se stu muru s’allonga ‘n pocu ri cca, e cca si ci
facissi ‘n pilastrinu nicuzzi, chi dicu, 20 pi 20, a cosa fussi
risolta.


  
GEOMETRA        Tu
nun t’impicciari ca nun su cosi to.



  
PIPPU           Scusati.



ARTUSI    E ‘nveci a mia mi piaci e
vogghiu sta varianti. Bravu ‘ngigneri. Travagghia cca? Nun l’avevu
mai vistu.


  
PIPPU           Veramenti
…



GEOMETRA  Pi nenti! Sta aspittannu o
‘ngigneri chi a stamattina, nun capiscu picchì, sta tardannu
tantu.

Ngigneri
e detti


 








‘
NGIGNERI (Vuci) Aggenore! Aggenore!
(Compari) Aggenore! Ma è possibili can un c’è mai quannu u
chiamu? Aggenore. E chi è surdu? Buon giorno.


GEOMETRA  ‘Ngigneri, Aggenore nunn’è
ancora vinutu.


‘
NGIGNERI Comu, nunn’è ancora
vinutu? E’ menzionnu e ancora nun c’è? Ma ju u licenziu! U jettu
fora a cauci! Mangia panui a trarimentu. E chi voli siri paiatu ppi
starisi a casa? Quannu veni si farà i cunti cu mia! Viniri
javi!


GEOMETRA  ‘Ngigneri c’è u signor
Artusi.


‘
NGIGNERI Bon giorno signor Artusi
vinni pi dari u sta beni? Putemu priparai u cuntrattu?


ARTUSI    ‘Nmumentu, ‘ngigneri, senza
iri a pricipiziu. Lei curri sempri.


‘
NGIGNERI Javi sei misi chi sbattemu
cu ssu prugettu!


ARTUSI    Vossia viri, allunganu stu muru e
facennu ‘n pilastrinu cca, amu sistimatu u ripustigghiu e allaggatu
u baccuni.


‘
NGIGNERI Sintemuni n’autra ora? Cu
è ca misi manu ‘nto prugettu miu?


ARTUSI    ‘N giuvinottu ‘ntilligenti
c’a capitu subitu chiddu ca ju vulevu.


‘
NGIGNERI picchì, ju nun capiscu?


ARTRUSI   Nun dicu chissu, jeru vinutu ppi
parrari ri sta varianti. Mentri aspittavumu a lei n’amu misu a
parrari e stu picciutteddu ha subitu risuvvutu u casu.


‘
NGIGNERI Stu picciutteddu!


ARTUSI    Mi fa piaciri ca javi giuvani
‘ntilligenti c’aiutanu.


‘
NGIGNERI Stu picciutteddui? E cu è?


ARTUSI    ‘Nsumma, pi mia s’è fattu
taddu, aggiustamu chissu, priparassi u cuntrattu ca oggi sugni cca
e
u firmu.


‘
NGIGNERI Ma sta varianti cdi veni a
custarti chiù ri 5 milioni.


ARTUSI    Raccoddu, ‘ngigneri.


‘
NGIGNERI Haiu parratu accussi, a
occhiu, facennu i calculi giusti po’ nesciri n’autra
cifra.


ARTUSI    Raccoddu, ‘ngigneri, raccoddu.
Finu a sutta 20 miliuni po priparari tutto. Si supira i 20 miliuni
voju siri avvisatu.


‘
NGIGNERI A 20 miliuni nun ci po'
arrivari mai.


ARTUSI    Allora vada ppi fatta. A doppu.


‘
NGIGNERI No, a dumani. U tempu mi
l’ha dari.


ARTUSI    A domani ri roggi. Ri matina
sugnu ‘mpignatu.


‘
NGIGNERI A domani ri roggi, allura.


ARTUSI    Buon giorno (Via)


‘
NGIGNERI Buon giorno.

Aggenore
e detti



 








AGGENORE  Buon giorno, ‘ngigneri.


‘
NGIGNERI È chista l’ura
d’arrivari? Unni criri ri siri o funnicu?


AGGENORE  Chiiedo scusa. A sta notti m’ha
nasciutu ‘n picciriddu.


‘
NGIGNERI E si cca? E ti pari giusti?
Vattinni subbitu a casa e statti cu ta muggheri pi na
simana.


AGGENORE  Grazie ‘ngigneri.


‘
NGIGNERI Chisti su i cosi ca si
virunu ri sti tempi! Ci nasci ‘n figghiu a sta notti e si nni veni
a travagghiari! Ancora cca si? Ancora tempu peddi?


AGGENORE  Grazzi, ‘ngigneri, mi nni
vaiu.


‘
NGIGNERI E a cussa tinn’agghiri!


AGGENORE  (Sta pi nesciri)


‘
NGIGNERI Aggenore!


AGENORE   (si vota) ‘ngigneri?


‘
NGIGNERI COmu u chiamasti ssu
picciriddu?


AGENORE   Antonino.


‘
NGIGNERI Antonino. U nomu è beddu.
T’haiu rittu can un t’ha fari viriri prima ra simana ca trasi.
Via! (Suspiru prufunnu) Oh! Bona amu accominciatu a jurnata
stamatina! Amu propriu accominciatu bonu! (Distrattamente a Pippu)
Rivordimi ca ci haiu a mannari ‘n mazzu ri ciuri a muggheri ri
Agenore e haiu a pigghiari ‘n riali po picciriddu.


PIPPU     Sissignura.


‘
NGIGNERI Comu rissi ca si chiama u
picciriddu?


PIPPU     Antonino.


‘
NGIGNERI Ah già, Antonino. U nomu è
beddu.


GEOMETRA  ‘Ngigneri.


‘
NGIGNERI Che c’è ancora?


GEOMETRA  Stu giuvinottu havi a parrari
cu vossia.


‘
NGIGNERI E aggiusta i prugetti mei?
Sintemu chi m’ha diri?


PIPPU     Sugnu Giuseppe Rizzuti, lei m’ha
scrittu ri prisintarimi oggi e sugnu cca.


‘
NGIGNERI Autista?


PIPPU     Sissignura, ai vostri ordini.


‘
NGIGNERI Chiddu c’ha liggiutu
l’annunziu ‘nto junnali e a scrittu pi fari l’autista?


PIPPU     Sissignura, sugnu ju.


‘
NGIGNERI E ha curriggiutu u prugettu
miu?


PIPPU     Era tantu facili chiddu ca vuleva
ssu signuri, nun c’è bisognu ra laurea pi tirari na
linia.


‘
NGIGNERI ‘N pruggettu curriggiutu
re me autista” Fussi cosa ri calariti ri ssa finestra!


PIPPU     Chiedu pirdunu, ma l’affari si
chiuriu.


‘
NGIGNERI L’affari si è cunchiusu e
va beni, va beni, sei assunto. Va beni? Tu nun si ri
cca?


PIPPU     No, signuri.


‘
NGIGNERI A canusci Catania?


PIPPU     Sissign uri ci haiu statu.


‘
NGIGNERI E allora jemu. Va o liceo
classicu a pigghiari a me figghia e pi strata rivordimi re ciuri e
do
rialu.


PIPPU     Sissignura.


‘
NGIGNERI (o geometra) Ni viremu oggi.


GEOMETRA  Bon pranzu.


‘
NGIGNERI Bon pranzu a tia.

